
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
মালা
জীবনের সেই দিন।







চন্দনচর্চ্চিত ভালে মাথায় শোভে টোপর;

গলে দোলে ফুলমালা পরিধান রক্তাম্বর।

প্রাঙ্গণের মধ্যস্থলে দাঁড়াইয়া হ’য়ে স্থির,

অচঞ্চল আঁখি তারা অবনত করি শির।

করিতেছে হুলুধ্বনি যত পুরনারীগণ;

হইতেছে শঙ্খরব ভেদিত করি গগন।

ঘোষিতেছে শুভ বার্ত্তা-ধ্বনি দিক্ দিগন্তর,

মুখরিয়া অট্টালিকা উঠিতেছে সেই স্বর।

বিজয়ের পাঞ্চজন্য যেন বাজে এ সময়,

অধিকার করিবারে বালিকার সে হৃদয়।

শোভিতেছে চন্দ্রাতপ করিতেছে ঝলমল,

শত শত আলোকেতে করিছে পুরী উজ্জ্বল

বাজিছে সাহানা সুরে নহবৎ আঙ্গিনায়,

সে সুর বাজিল তবে মম এ হৃদি-বীণায়।

কহিতেছে রামাগণ আহা কি সুন্দর বর,

মিলিয়াছে মনোমত রূপে গুণে মনোহর।

কত জন্ম জন্মান্তর পূজিয়া ভবানীপতি,

সাধনার এই ধন লভিয়াছে আজি জ্যোতি।

নবীন কৈশোের রূপ বদনে মধুর হাসি,

গগন ত্যজিয়া যেন ভূতলে উদয় শশী।

		 এই পাতা শেষ সম্পাদিত হয়েছে ০৯:৪৮টার সময়, ২৯ অক্টোবর ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

